
Ang Coverage ng Medicare para sa 
De-Resetang Gamot: Paano Sumali
Simula sa ika-1 ng Enero 2006, mag-aalok ang Medicare ng insurance coverage para sa
mga de-resetang gamot sa pamamagitan ng mga plano ng Medicare para sa gamot. Ang
mga planong ito ay ibibigay ng mga kompanya ng seguro at ibang mga pribadong
kompanyang inaprubahan ng Medicare. Maaaring marami kang mapagpipilian sa iyong
lugar na mga plano ng Medicare para sa gamot. 

Oras na nakapili ka na ng plano ng Medicare para sa gamot na tumutupad sa iyong
mga pangangailangan, dapat mong tawagan ang kompanyang nag-aalok ng plano at
tanungin, “Paano ako sasali sa inyong plano?” 

Paunawa: Kung kasalukuyan kang mayroong coverage sa gamot, padadalhan ka ng
iyong insurer ng karagdagang impormasyon tungkol sa kung paano gumagana ang
coverage, o kung paano ito naaapektohan ng coverage ng Medicare para sa de-resetang
gamot. Basahin nang maingat ang impormasyon bago magpasiya kung sasali ka sa isang
plano para sa gamot. Kung hindi ka nakatanggap ng anumang impormasyon bago mag
ika-15 ng Nobyembre 2005, makipag-alam sa iyong insurer o administrador ng mga
benepisyo. 

Paano ako sasali sa isang plano ng Medicare para sa gamot? 
Ikaw ay maaaring makasali sa isang plano para sa gamot sa mga sumusunod na paraan:

• Sa pamamagitan ng papel na aplikasyon. Makipag-alam sa kompanyang nag-aalok
ng plano para sa gamot na pinili mo at humingi ng isang aplikasyon. Oras na
nakumpleto mo ang aplikasyon, ipadala sa koreo o kaya i-fax ito sa kompanya. 

• Sa website ng plano. Bisitahin ang website ng kompanya ng plano para sa gamot.
Maaaring makasali ka online. 

• Sa website ng Medicare. Maaari ka ring sumali sa isang plano para sa gamot sa
www.medicare.gov sa web gamit ang online na sentro sa pagrerehistro ng Medicare.
Kusang-loob ang paglahok sa plano para sa gamot sa sentro ng Medicare para sa
pagpaparehistro, kaya’t hindi lahat ng mga plano ay mag-aalok ng opsyong ito. 

Dapat mong ibigay ang iyong numero ng Social Security at ang numero sa iyong
Medicare kard kapag ika’y sumali. Mahalagang tingnan mo ang tatak sa ibaba ng mga
papeles na makukuha mo mula sa plano para sa gamot. Ang tatak na ito ay
nangangahulugan na ang kompanya ay inaprubahan ng Medicare. 

Kailan ako maaaring sumali?
Ikaw ay maaaring sumali simula sa ika-15 ng Nobyembre 2005 hanggang sa ika-15 ng Mayo 2006.
• Kung ikaw ay sumali bago lumipas ang ika-31 ng Disyembre 2005, ang iyong coverage

ay magsisimula sa ika-1 ng Enero 2006.
• Kung ikaw ay sumali pagkatapos ng ika-1 ng Enero 2006, ang iyong coverage ay

magsisimula sa unang araw ng buwan pagkatapos ng buwan na ikaw ay sumali.
Oras na ikaw ay sumali sa isang plano ng Medicare para sa gamot, karaniwan kang
rehistrado para sa isang kalendaryong taon. Maaari mong palitan o salihan ang isang
bagong plano para sa gamot mula ika-15 ng Nobyembre hanggang sa ika-31 ng
Disyembre bawat taon, at ang bagong coverage ay magsisimula sa ika-1 ng Enero ng
susunod ng taon.
Para sa karamihan ng mga tao, ang pagsali kapag ikaw ay unang naging kwalipikado ay
nangangahulugang mas mababa ang babayaran mong buwanang premium. Maaaring
magbayad ka ng multa kung ikaw ay maghihintay na sumali pagkatapos ng ika-15 ng
Mayo 2006. Para sa karagdagang impormasyon tungkol sa multa, tingnan ang iyong
handbook na “Medicare & You 2006” (“Ang Medicare at Ikaw 2006”), bisitahin ang
www.medicare.gov, o tawagan ang 1-800-MEDICARE (1-800-633-4227). 

Ano ang susunod na mangyayari?
Oras na naaprubahan ang iyong pagpaparehistro, ang kompanyang nag-aalok sa iyo ng
plano para sa gamot ay magpapadala ng mga takdang papeles na kailangan mo. Kabilang
sa mga papeles na ito ang isang membership card, member handbook, listahan ng mga
sinasaklaw na gamot, direktoryo ng mga botika, mga pamamaraan ng pagreklamo at pag-
apela, at iba pang mahalagang impormasyon tungkol sa pagiging miyembro ng plano.

Paano ako makakuha ng karagdagang impormasyon?
• Tingnan ang handbook na “Medicare & You 2006”, bisitahin ang www.medicare.gov 

sa web, o tawagan ang 1-800-MEDICARE (1-800-633-4227) para sa detalyadong
impormasyon tungkol sa plano ng Medicare para sa gamot. Dapat tawagan ng mga
gumagamit ng TTY ang 1-877-486-2048. 

• Basahin ang mga bagong publikasyon ng Medicare na makakatulong sa iyo na
paghambingin ang mga plano para sa gamot at magrehistro, tulad ng tip sheet na “Ang
Paghambing ng Coverage ng Medicare Para sa De-Resetang Gamot” (CMS Pub Blg.
11110) at ang fact sheet na “Ang Bagong Coverage ng Medicare Para sa De-Resetang
Gamot: Sino Ang Makakatulong sa Akin na Mag-Aplay at Magrehistro?” (CMS Pub
Blg. 11125). Makakakuha ka ng mga kopya sa pamamagitan ng pagtawag sa 1-800-
MEDICARE (1-800-633-4227) o pagbisita sa www.medicare.gov sa web. 

• Tawagan ang iyong State Health Insurance Assistance Program (SHIP) (Programa ng
Estado para sa Tulong sa Seguro sa Kalusugan) para sa libreng personal na tulong
(tingnan ang likod na takip ng iyong handbook na “Medicare & You 2006” para sa
telepono sa iyong estado). 

• Dumalo sa mga pangyayari sa iyong komunidad na may-kinalaman sa Medicare.
Maghanap ng impormasyon tungkol sa mga pangyayaring ito sa iyong lokal na
pahayagan o makinig ng impormasyon sa radyo.

★

